2003KO URRIAREN 20KO GOBERNU BILKURA

=====================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Nafarroako Gobernuak Aitzoaingo kuartelaren aurka ETAk eginiko atentatua gaitzetsi du

_________________________________________________________________



Nafarroako Gobernuak gaitzetsi du joa zen asteburuan Aitzoaingo Kuartelaren aurka ETAk egindako atentatua, erakunde terrorista honen ekintza guztiak bezalaxe, hau ere giza eskubideak urratzen dituen ekintza bat delako.

Gainera, aipatu ekintza terroristak nafar gizartearenganako mesprezua adierazten du, eta gizarte hori nazka eginda dago banda kriminalaren ibilbideaz, izan ere, haren arrakastarik handienak mina, heriotza eta hondamendia hedatzea baita.

Aitzoaingo kuartelaren aurkako atentatuaren ondotik biktimarik ez badago ere, Gobernuak uste du berdin gaitzetsi behar dela,  nafar gizartea behartzeko estrategiaren barrenean dago-eta, izan ere, haren askatasun nahiarekin ez datoz bat ez terroristak ez eta babesa ematen dieten taldeak ere.

Azkenik, Gobernuak haren elkartasuna erakutsi nahi die kuarteleko komunitateari eta Armadari, erakunde gisa, gizartearen sostengua  badutela seguru dago-eta.

HERRILAN, GARRAIO ETA KOMUNKAZIO DEPARTAMENTUA

=================================================


Herrilan, Garraio eta Komunikazio Departamentuaren egitura organikoa onetsi da 

_________________________________________________________________



Nafarroako Gobernuak onetsi du gaurko bilkuran Herrilan, Garraio eta Komunikazio Departamentuaren egitura berria.


Aldaketek Herrilan Zuzendaritza Nagusia ukitzen dute batez ere, non Trenbide eta Aireportuen Azpiegituren Zerbitzua desagertu den. Haren eginkizunak beste zerbitzu batean integratu dira, Proiektu, Trenbide eta Obra  Hidraulikoen Zerbitzua deitzen dena. Horrez landara, atal berri bat sortu da Bide eta Eraikuntza Zerbitzuan: Obren Ikuskapenaren Atala.


Departamentua bi zuzendaritza nagusitan egituratu da: Herrilan eta Garraio. Lehena hiru zerbitzuk osaturik dago: Proiektu, Trenbide eta Obra Hidraulikoen Zerbitzua, Bide eta Eraikuntza Zerbitzua eta Zainketa Zerbitzua. Garraio Zuzendaritza Nagusiak, berriz, baditu ondoko zerbitzu hauek: Garraioen Plangintza eta Araubide Juridikoaren Zerbitzua eta Garraioen Ordenamendu eta Kudeaketa Zerbitzua. Azkenik, Idazkaritza Teknikoa Kontseilariari atxikitzen zaio.

4,2 milioi euroko gastua onetsi da obra zuzendaritzarako laguntza teknikoa kontratatzeko Iruña-Logroño Autobia proiektuaren bigarren fasean (Lizarra-Logroño) 
_________________________________________________________________


Nafarroako Gobernuak onetsi du gaurko bilkuran obra zuzendaritzarako laguntza teknikoaren lanak kontratatzea Iruña-Logroño Autobia proiektuaren bigarren fasean (Lizarra-Logroño). Horretarako 4,2 milioi euroko gastua onetsi da.


Aipatu aurrekontua honelaxe finantzatuko da: 943.300 euro 2004an, 1.414.950 euro, 2005eko aurrekontuen kargura, 1.414.950 euro, 2006ko aurrekontuen kargura, eta gainerakoa 8471.650 euro) 2007ko gastu aurrekontuen kargura.


Autobiaren bigarren fasea Lizarratik Errioxako mugaraino doa (39,9 km), Logroñotik hurbilera. Obra bi tartetan zatitu  da: Lizarra-Los Arcos eta Los Arcos-Ebroko Ardatza. Lehena 2004an hasi eta 2006an bukatuko da, eta bigarrena 2004an ere hasi eta 2007ko apirilean amaituko da.

NEKAZARITZA, ABELTZAINTZA ETA ELIKADURA DEPARTAMENTUA

=======================================================


Herrilur desafektazioa onetsi da Donamarian
____________________________________________



Nafarroako Gobernuak 48 m2-ko herrilur desafektazioa onetsi du Donamarian eta hango Udalari baimena eman zaio aipatu lurraren erabilpena Cepsa ELF Gas, S.A. enpresari lagatzeko 30 urteko epeaz gas propanoren biltegi bat paratzeko helburuz, Askarraga eta Uxarreako  guneak hornituko dituena.

KULTURA ETA TURISMO DEPARTAMENTUA

====================================


Osaketa berria Xabierko Frantziskoren Jaiotzaren V. Mendeurrenaren Batzordean

_________________________________________________________________


Gobernua erabaki bat hartu du Xabierko Frantziskoren Jaiotzaren V. Mendeurrenaren Departamentuarteko Batzordearen osaketa berritzeko.


Zehatz-mehatz, aipatu Batzordeko burua Kultura eta Turismo kontseilaria izanen da eta buruordea, berriz, Kultur Ondarearen zuzendari nagusia. Horrez landara, ondoko kide hauek izanen dira: Komunikazio zuzendari nagusia, Barne zuzendari nagusia, Europako Aferetarako eta Plangintza zuzendari nagusia, Lurraldearen Antolamendu eta Etxebizitza zuzendari nagusia, Turismo eta Sustapen zuzendari nagusia, eta Herrilan zuzendari nagusia. Idazkari gisa arituko da Komunikazio Zuzendaritza Nagusiko Protokolo eta Argitalpenen Zerbitzuko burua.

HEZKUNTZA DEPARTAMENTUA

==========================

Nafarroako Gobernuak Amado Alonso Fundazioaren Patronatuko ordezkariak izendatu ditu

_________________________________________________________________


Nafarroako Gobernuak Fermin Villanueva Ferreras –Eskolaeta Lanbide  Irakaskuntzen zuzendari nagusia- eta Emilio Echavarren Urtasun izendatu ditu haren ordezkari Amado Alonso Fundazioaren Patronatuan.

Izendapenak

____________


Nafarroako Gobernuak zenbait izendapen onetsi ditu gaur Herrilan, Garraio eta Komunikazio Departamentuan:

-José Luis Echávarri Arraiza, Proiektu, Trenbide eta Obra Hidraulikoen Zerbitzuko zuzendaria.

-María Teresa Magallón Metauten, Administrazio eta Espedienteen Kontrolaren Ataleko burua.


-Juan José Jiménez Tapia, Obren Ikuskapen Ataleko buru.


-José Manuel Castillo Barbero, Bide Segurtasun eta Kontrol Zentroaren Ataleko buru.

